
Tədqiqat metodlarıdedikdə, elmin öz predmetini, mövzusunu tədqiq etmək məqsədilə tətbiq etdiyiyol və vəsaitlərin məcmusu, elmi-tədqiqat vəzifələrinin həyata keçirilməsi üsulları anlaşılır. Zəruri biliklərə, həyati bacarıq və vərdişlərə yiyələnmək metodun düzgün seçilməsində və ondan səmərəli şəkildə istifadə olunmasından çox asılıdır. Pedaqoji tədqiqatın metodları şəxsiyyətin tərbiyəsi, təlimi vəinkişaproseslərinin dərk olunmasını, didaktikanın tətbiqini özündə ehtiva edir və tədqiqatın vəzifələri ilə şərtlənir.Pedaqogika öz mənbələrini bir sıra metodların köməyilə tədqiq edərək öyrənir. Bu metodlardan əsasları aşağıdakılardır:
Elmi ədəbiyyatın öyrənilməsi metodu. Nəzərdən keçirilən problem barədə səhih məlumata yiyələnmək üçün, adətən həmin problemə aid ədəbiyyatla tanış olurlar. Belə ki, problemin mahiyyətinə aydınlıq gətirilir, nəzəri və praktik məsələləri, təşkilinin üsul, vasitə və formaları işıqlandırılır. Mövcud ədəbiyyatla tanış olmaq müəllimə öz fəaliyyətini elmi və praktik baxımdan səmərəli qurmaqda, tədqiqatçıya öz araşdırmalarını düzgün aparmaqda kömək göstərir. Pedaqoji problemin öyrənilməsi, yaxud tədqiqi, hər şeydən öncə, ədəbiyyatın öyrənilməsi ilə başlanır. Pedaqoji problemin öyrənilməsi üçün cəlb olunan adəbi sənədlərə və materiallara daxildir: 1. Azərbaycan dövləti və hökümətinin təhsilə dair sərəncamları, fərmanları və qərərları. 2. Azərbaycan və xarici ölkə pedaqoqlarının əsərləri, pedaqoji fikirləri. 3. Pedaqogikaya dair ümumi və xüsusi əsərlər. 4. Arxiv sənədləri və digər tarixi-pedaqoji materiallar. 5. Dövrü pedaqoji mətbuat. 6. Şifahi xalq yaradıcılığı nümunələri. 7. Məktəb, təhsil, təlim və tərbiyəyə, pedaqoji əməyə həsr olunmuş bədii, elmi-kütləvi əsərlər. 8. Müxtəlif elmlər (psixologiya, fənn metodikaları və s.) üzrə ədəbiyyat. 9. Sorğu pedaqoji ədəbiyyatı (ensiklopediya), pedaqoji lüğət və s. 10. Dərsliklər, pedaqogika və ayrı-ayrı fənlər üzrə tədris və metodik vəsaitlər. 11. Müxtəlif elmlər (fəlsəfə, psixologiya, sosiologiya, fənn metodikaları və s.) üzrə ədəbiyyat.Ədəbiyyatla tanışlıq problemin hansı tərəfinin artıq hərtərəfli araşdırıldığını, hansı problemlərin mübahisə doğurduğunu, hansı məsələlərin hələ öz həllini tapmadığını öyrənməyə imkan verir. Ədəbi mənbələrlə iş biblioqrafiyanın, xülasələrin, icmalların tərtibini, ümumelmi metodlardan istifadəni nəzərdə tutur. 
Müşahidə pedaqoji-psixoloji tədqiqatlar aparılarkən ən çox müraciət olunan metoddur. Bu prosesdə tədqiqatçı hadisəni tam (bütöv) halda, yaxud onun hər hansı bir hissəsini  görə bilir, təsədüfi əlaqələri təcrid edərək, əhəmiyyətli, sabit əlaqələri müəyyənləşdirir və s. Müşahidə tədqiqatçılar, tərbiyəçilər, müəllimlər, sinif, məktəb və təhsil orqanları rəhbərləri, valideynlər, metodistlər və b. tərəfindən aparıla bilər. Müşahidə hər hansı pedaqoji prosesi planlı şəkildə qavramağı nəzərdə tutur. Bu məqsədlə əvvəlcədən plan tutulur, obyekti öyrənmək istəyən şəxs nələri müşahidə edəcəyini özü üçün müəyyənləşdirirvə işin gedişatına qarışmadan müvafiq pedaqoji hadisəni araşdırır. Pedaqoji müşahidə müxtəlif münasibətlərdə və vəziyyətlərdə uşağın, təhsil alanların bilavasitə qavranılmasından ibarətdir. Müşahidə metodunun vasitəsilə ayrı-ayrı dərslər, sinifdənxaric və məktəbdənkənar tədbirlər, məktəblilərin sinifdə, tənəfüsdə, istimai yerlərdə davranışı və s. öyrənilir.Məktəb direktoru şagirdlərin müvəffəqiyyətinin şafahi sorğu ilə nacə yoxlandığını müəyyənləşdirmək üçün müxtəlif fənlər üzrə dərslərdə iştirak edir. Müşahidənin köməyilə müvafiq məlumatlar əldə olunur. Onların sonradan təhlili nəzərdə tutulmuş məsələ barəsində müfəssəl təsəvvür əldə etməyə şərait yaradır.Fiziologiya və psixologiya elmlərinin düzgün qənaətinə görə, müşahidə zamanı nə qədər çox duyğu üzvü iştirak edərsə, onun səmərəliliyi və məhsuldarlığı bir o qədər yüksək olar. İnsan müşahidə olunan obyektin müxtəlif tərəfləri barədə ətraflı məlumata görmə, toxunma və s. duyğuların köməyilə yiyələnə bilər. Pedaqoji müşahidənin səmərəliliyinə nail olmaq məqsədilə aşağıdakı cəhətlər diqqət mərkəzində dayanmalıdır: müşahidə əvvəlcədən konkret plana uyğun şəkildə aparılmalı və dəqiq məqsədi izləməli; öyrənilən hadisənin gedişinə maneçilik törədilməməli; müşahidə əhatəli olmalı; müşahidənin nəticələri qeydə alınmalı; müşahidə materialları işlənməli, bu məsələyə aid digər məlumatlarla tutuşdurmalı və ümumiləşdirilməlidir. Müşahidənin mahiyyəti nədən ibarətdir? Bu suala cavab vermək üçün qavrayışa müraciət olunmalıdır. Axı müşahidə məhz qavrayışa əsasən həyata keçir. Müşahidə bilavasitə, yaxud bilavasitə olur. Bilavasitə müşahidə, Obyekt və onu təqiq edən, ğyrənən şəxs arasında birbaşa münasibətlər olduqda, onun diqqət mərkəzinə canlı prosesin şəkli, təsiri deyil, özü gətirildikdə bu müşahidə bilavasitə müşahidə adlanır. Bilavasitə müşahidə materialı ilk mənbədən təqdim edir. Tədqiqatçının şüurunda prosesbir şəkil, foto kimi əks olunmur, emosional şəkildə qavranılır. Əldə olunmuş materialın kəmiyyəti və keyfiyyəti müşahidəçinin mövqeyindən xeyli dərəcədə asılıdır. Üç növ mövqe məlumdur: Tədqiqatçı-şahid kimi (bitərəf şəxs); tədqiqatçı-prosesin iştirakçısı kimi; tədqiqatçı-prosesin rəhbəri kimi.Müşahidənin proqramı hazırlanır, fəkt və məlumatların əks olunma texnikası seçilir. Bilavasitə müşahidə- tədqiqatçının tapşırığı və tədqiqat planı üzrə fəaliyyət göstərən şəxs tərəfindən aparılır.Müşahidə pedaqoji gerçəkliyi izah etmək üçün yaradıcı şəkildə pedaqoji hadisələrin səbəbini (məsələn, müəllim nəyə görə dərsi bu şəkildə idarə etdi, yaxud məktəbli dərsə nə üçün hazır gəlməmişdi və s.) açmaq üçün əlverişli deyil.
 Bunun üçün müsahibə metoduna müraciət edilir.Bütün şagirdləri, ümumilikdə pedaqoji prossi müşahidə etmək mümkün deyil. Eyni vaxtda şəxsi qavrayışın sahəsi 7-9 müşahidə olunan əlamətlərlə məhdudlaşır. Ona görə də başlıcanı ayırd etməyi bacarmaq lazımdır. Əks halda toplanan məlumatın dəyəri aşağı düşür. Həm də müşahidənin keyfiyyəti müəllimin marağından, pedaqoji səriştəliliyindən, onun təcrübəsindən, peşə mövqeyindən xeyli dərəcədə asılı olur. Müşahidə xüsusi şəraitin yaradılması tələbatını ortaya çıxarmır. Müşahidə üstünlüyü onunla müəyyən olunur  ki, o, məktəblilər üzərində aparılır. Bu metod özünü müxtəlif vəziyyətlərdə-təlimdə, sinifdənxaric və məktəbdənkənar tədbirlərdə, ictimai fəaliyyətdə, istirahətdə vəs.) təzahür etdirir. Müşahidəninhazırlıq, icraçılıq və yekunlaşdırıcı mərhələləri vardır. Müəllim ilkin mərhələdə müşahidənin məqsəd və vəzifələrini ayırmalı, vəziyyətə aydınlıq gətirməlidir. İkinci mərhələ vəziyyətin səciyyələndirilməsi, faktların qeydə alınması və mühakimələrin yürüdülməsidir. Üçüncü mərhələdə məlumatlar sistemləşdirilir, ümumiləşdirilir, səbəb-nəticə əlaqələri müəyyənləşdirilir və diaqnoz qoyulur. Müşahidə aşağıdakı səviyyələrlə səciyyəvidir: müşahidənin nəticələrinin müqayisə olunmasındakı çətinlik; məhdudluq;hər bir müşahidə olunan vəziyyətin prinsipcə fərdi xarakterə malik olmaması; müşahidənin mürəkkəbliyi və bir çox hallarda onun təkraredilməz olması və s. Fənn müəllimlərinin, yaxud sinif rəhbərinin şagirdlər üzərində sistemli müşahidə aparması diaqnostik fəaliyyətdir. Şagirdlərin davranışı üzərində müşahidə həm də pedaqoji diaqnostikanın başlıca metodu hesab olunur. Müəllimlər, valideynlər və tərbiyəçilər bu metoddan daha çox faydalanırlar. Pedaqoji ədəbiyyatda müşahidənin tam və natamam növləri də göstərilir. Tam müşahidə zamanı proseslər bütöv şəkildə (əvvəldən axıra kimi və yekunlaşana qədər) əhatə olunur. Natamam müşahidə zamanı öyrənilən bu və ya digər hadisə və proseslərin bəzi məqamları öz əksini tapır. Maşahidəyə ciddi tələblər verilir. Müşahidə müəyyən prinsiplər nəzərə aınmaqla həyata keçirməlidir. Aşağıdakı prinsiplərə önəm verilməsi məsləhətdir:Məqsədəmüvafiqlik prinsipi müşahidənin konkret məqsədi izləməsini lazım bilir.

